
1.

Diku nga fundi i vitit 2014, po vuaja e shtriré nga sémundja ime
kronike e cila, ¢do 12 apo 18 muaj, pérkegésohet aq shumé sa, pér
5 muaj rresht secilén heré, mé bén té paafté té eci, t'i jap makinés,
té punoj, ndonjéheré ma bén té€ pamundur edhe té flas apo ta kuptoj
gjuhén, té lahem pa ndihmén e askuijt, apo thjesht t€ ngrihem nga
shtrati. Ky Iéngim rastisi né té njéjtén kohé me protestat Black
Lives Matter, né té cilat do té isha pérfshiré pérdité, po té kisha
pasur mundési. Jetoj vetém njé rrugé larg parkut MacArthur né Los
Angeles, lagje kjo kryesisht e banuar nga latinét, dhe lagje gé njihet
si vend ku shumé imigranté fillojné jetén e tyre amerikane. Pra, jo
rastésisht, ky park éshté njé nga hapésirat mé aktive té€ protestave
né qytet.

Dégjova zérat e marshimit qé jehonin deri poshté dritares
sime. Né shenjé solidariteti, ashtu si¢ isha shtriré, ngrita grushtin
tim prej njé gruaje té€ sémuré.

Fillova té mendoj se cilat jané format e protestimit pér
njerézit e sémuré — mendova se si shumé nga ata pér té cilét
lévizja Black Lives Matter gon kaq shumé peshé, nuk jané as né
gjendje té marrin pjesé né marshim, sepse liria e tyre éshté e
privuar nga puna, nga kércénimi se mund té pushohen nga puna
nése marrin pjesé né marshim, apo se jané vérteté né burg, dhe,
natyrisht, se kané friké nga dhuna dhe brutaliteti policor — por, edhe
si pasojé e sémundjeve ose aftésive ndryshe, apo sepse kujdesen
pér diké t& sémuré ose me aftési ndryshe.

Mendova pér té gjithé trupat e tjeré té padukshém, me
grushtat e tyre té ngritur, té€ vetmuar dhe larg syve tané.

Nése marrim pérkufizimin e Hannah Arendt mbi politikén,
pérkufizim ky gqé vazhdon té dominojé diskursin e pérditshém, si
cfarédolloj akti gé kryhet né publik, atéheré ne duhet té pérballemi
me implikimet e asaj ¢faré kjo tezé pérjashton. Nése té genurit

prezent né publik éshté ajo qé kérkohet pér t& gené politik, atéheré
grupe té téra té popullsisé mund té€ reduktohen né apolitike — vetém
pér faktin se nuk jané fizikisht té afté té nxjerrin trupat e tyre né rrugeé.

Gjaté studimeve té mia té larta, Arendt adhurohej si zot,
dhe kisha mésuar té€ mendoja se pérkufizimi i saj i politikes ishte
radikalisht ¢lirues. Jam e vetédijshme se ndoshta dikur mund té
keté gené, né ményrén dhe kohén e vet (fundi i viteve '50): me njé
Iévizje ajo kishte hedhur poshté nevojén pér infrastrukturat ligjore,
pér procesin demokratik té votimit, pér mbéshtetjen tek individét gé
kané fituar pushtetin pér té ndikuar politikat, pra ajo hodhi poshté
nevojén pér politika. Té gjitha kéto ishin té nevojshme qé njé
veprim té konsiderohej dhe té ishte dukshém politik. Jo, thoté
Arendt, mjafton té nxjerrésh trupin ténd né rrugé, dhe bam: je politik.

Gjithsesi, kjo premisé ka dy dobési. E para éshté se ajo
bazohet tek “publikja”, e kundérta e sé cilés éshté privatja, pra
éshté njé qasje binare ndaj hapésirés s€ dukshme dhe asaj té
padukshme. Késhtu, ¢do gjé gé ndodh né privat éshté jo-politike.
Pér shembull, nése e dhunon gruan né privat, nuk ka asnjé problem.
Nése dérgon email-e private gé pérmbajné fyerje raciste, disi nuk
quhesh racist, se ato nuk i jané “drejtuar publikut”’. Shqetésimi i
Arendt ishte se nése ¢do gjé konsiderohet politike, asgjé nuk éshté,
dhe kjo éshté arsyeja pse ajo e ndau hapésirén né politike dhe
jo-politike. Pér hir té kétij shqetésimi, ajo sakrifikoi shumé grupe
njerézish, dhe kontribuoi né reduktimin e tyre té vazhdueshém né
grupe politikisht t&€ padukshme dhe té paréndésishme. Ajo zgjodhi
t'i mbante ata jashté sferés publike. Uné nuk jam e para gé e kritikoj
Arendt pér kété gjé. Déshtimi i politikes sé& Arendt doli né pah
menjéheré, gjaté aktivizmit pér té drejtat civile dhe feminizmit té
viteve ‘60 dhe ’70. “Personalja éshté politike” mund té lexohet edhe
si “privatja éshté politike”. Pa dyshim, ¢do gjé gé bén né privat éshté
edhe politike: me ké bén seks, sa gjaté rri né dush, a ke akses né
ujé té pastér pér dush, e késhtu me radhé.

Por, ka edhe njé problem tjetér. Si¢ thekson edhe Judith
Butler gjaté ligjeratés sé saj Vulnerability and Resistance (Brishtésia
dhe rezistenca) té mbaijtur né vitin 2015, Arendt nuk arriti té jap
llogari se kush lejohet né hapésirén publike, si dhe kush éshté né
krye té publikes. Ose, mé konkretisht, kush vendos se kush merr
pjesé. Butler thoté se demonstratat publike e kané gjithmoné njé té
vérteté: policia ose éshté aty, ose éshté rrugés. Ka njé ngjashméri té
llahtarshme kjo me kontekstin e ¢éshtjes Black Lives Matter. Dhuna e
pashmangshme né njé demonstraté, e sidomos né njé demonstraté
gé lindi pér té insistuar mbi réndésiné e trupave té cilét dhunshmérisht
nuk kané marré pérkujdes, siguron gé njé numér i madh njerézish nuk
do té dalin, sepse nuk munden. Shto kétu edhe sémundjet fizike dhe
mendore, si dhe aftésité ndryshe gé i mbajné njerézit né shtrat dhe
né shtépi, dhe pérballemi me faktin se shumé nga ata pér té cilét kéto
protesta ndodhin, nuk kané mundési as t& marrin pjesé né to, pra nuk
arrijné té jené té dukshém si aktivisté politiké.

Gjaté javéve kur ndodhén protestat, hasa né njé postim
té Tumblr gé thoshte pak a shumé: “Respekt pér té gjithé ata me
nevoja ndryshe, njeréz té sémuré, ata qé luftojné me ¢rregullime
té stresit post-traumatik, me ankthin, etj., dhe qé nuk mund té
protestojné né rrugé, sonte, kétu me ne. Zérat tuaj dégjohen,
¢mohen, dhe jané me ne.” Zemér. Riblog.

2,
Uné kam sémundje kronike. Pér ata qé nuk e diné ¢faré do té thoté
sémundje kronike, mé lejoni t'ju sqaroj: fjala “kronike” vien nga
greqishtja “khronos”, e latinizuar si “chronos”, qé do té thoté “e
kohés” (mendo “kronologji”), dhe né ményré té vecanté “njé jeté”.
Domethéné, njé sémundje kronike éshté njé sémundje qé zgjat njé
jeté. Me fjalé té tjera, nuk ka pérmirésim. Nuk ka shérim.

Mendo edhe peshén e kohés: ti jeton me sémundjen ¢do
dité. Ndodh shumé rrallé qé pérhumbem, sikur dicka t&é mé keté



100 Johanna Hedva

shkulur nga kjo boté&, dhe té kuptoj mé voné se pér pak minuta, ose
pak oré té gmuara, nuk e kam pasur mendjen te sémundjet e mia.
Kéto momente té bekuara té harresés jané pér mua pérjetimi me i
pérafért me mrekulliné. Kur ke s€émundje kronike, jeta reduktohet

né njé kursim pafund energjie. Cdo lévizje té& konsumon: té dalésh
nga shtrati, t& gatuash pér veten, té vishesh, t'i pérgjigjesh njé
email-i. Ata qé nuk kané sémundje kronike, mund té shpenzojné e té
shpenzojné pa asnjé pasojé: atyre nuk u kushton asgjé. Ne gé kemi
fonde té€ limituara duhet té kursejmé, burimet tona jané té kufizuara:
shpesh na mbarojné edhe para drekés.

Kam filluar t€ mendoj ndryshe pér sémundjen kronike.

Ann Cvetkovich shkruan: “Cka nése depresioni, té paktén
né Ameriké, do t€ mund té gjurmohej, jo tek disbalancat hormonale,
por te e kaluara e historive té€ kolonializmit, gjenocidit, skllavérisé,
pérjashtimit ligjor, segregimit t& pérditshém dhe izolimit qé na
ka pérndjekur gjaté gjithé jetés?” Dua té zévendésoj kétu fjalén
“depresion”, me “sémundje mendore”. Cvetkovich shkruan mé
tutje: “Njé pjesé e madhe e literaturés mjekésore é€shté e prirur té
supozojé se subjekti [gé trajton] éshté njé i bardhé nga klasat e
mesme, pér té cilin, fakti gé nuk ndihet miré ngelet njé mister sepse
nuk pérputhet me jetén ku privilegji dhe rehatia béjné qé gjérat té
duken miré né sipérfage.” Me fjalé té tjera, miréqgenia si¢ trajtohet né
Ameriké sot, éshté njé ide e bardhé dhe e kamur.

Me lejoni té citoj Starhawk, né parathénien e botimit té ri
té librit té saj té vitit 1982, Dreaming the Dark (Duke éndérruar
errésirén): “Psikologét kané krijuar mitin se ekziston, atje, diku larg,
njé gjendje shéndetésore qé konsiderohet normé, pra shumica e
njerézve supozohet té gézojné kété gjendje, ndérsa ata gé jané
anksioz, depresivé, neurotiké, té stresuar, ose pérgjithésisht té
palumtur, jané me ¢rregullime”. Uné do ta zévendésoja fjalén
“psikologé” me “superioritet i t& bardhéve”, “mjeké”, “shef/shefe”,
“neoliberalizém”, “heteronormativitet”, dhe “Ameriké”.

Viteve té fundit jané botuar disa shkrime mbi trajtimin e
dhimbjes “femérore”, ose né fakt, se si nuk trajtohet aq seriozisht
sa ajo e burrave nga klinikat e urgjencés, mjekét, specialistét,
kompanité e sigurimeve, familjet, bashkéshortét, shokét, dhe
shoqéria né pérgjithési. Né njé artikull t&€ botuar nga revista The
Atlantic, me titull “Si e marrin mjekét mé pak seriozisht dhimbjen e
grave?”, autori shkruan mbi eksperiencén e sé€ shoges dhe pritjen
e stérzgjatur né urgjencé, pérpara se asaj t'i ofrohej shérbimi
mjekésor gé situata e saj kérkonte (ajo vuante nga njé pérdredhje e
vezoreve, ku njé cist i vezoreve rritet aq shumé sa bie dhe pérdredh
tubin falopian). “Né nivel kombétar, burrat presin mesatarisht 49
minuta pérpara se t&€ marrin getésues pér dhimbje akute abdominale.
Pér té njejtén gjé, graté presin mesatarisht 65 minuta. Racheli-i
priti diku mes 90 minutave dhe 2 oréve”, shkruan ai. Né fund té
ekzaminimit, Rachel kishte pritur pothuajse 15 oré para se té hynte
né sallén e operacionit, gé duhet té kishte ndodhur menjéheré pas
pranimit né urgjencé. Artikulli né fund flet se si plagét e saj fizike po
shérohen, por ajo “ende éshté duke procesuar démin psikologjik, té&
cilén ajo e quan trauma e té qenurit e padukshme”.

Por ky artikull nuk pérmend racén, gjé qé mé bén té mendoj
se autori dhe bashkéshortja e tij jané té bardhé. Bardhésia éshté
ajo qé con drejt njé géndrimi padashje neutral: premisa e asgjése€,
hamendésimi i universales. (Studimet kané treguar se njerézit e
bardhé jané mé té hapur té dégjojné njeréz té tjeré té bardhé duke
folur mbi racén, se sa té dégjojné diké me ngjyré. Si dikush gé
ngjan si e bardhé, dua t'u them té bardhéve: shikoni fytyrén time té
bardhé, dhe mé dégjoni).

Trauma e té qenurit e padukshme. Edhe njé heré: kush
lejohet brenda hapésirés publike? Kush lejohet té jeté e dukshme?
Nuk dua ta minimizoj réndésiné e pérvojés sé tmerrshme té
Rachel-it. Edhe mua mé kané detyruar njéheré té pres mbi 10 oré
né urgjencé deri sa mé dhané diagnozén e shpérthimit té njé cisti

ovarian. Por, dua té€ vé né pah supozimet mbi té cilat bazohet tmerri
i saj: se brishtésia joné duhet paré dhe nderuar, se ne té gjithé
meritojmé pérkujdes, pa vonesa dhe né até formé gé “respekton
autonominé e pacientit,” sipas Katér Parimeve té Etikés Bio-
Mjekésore. Sigurisht, kéto hamendésime duhet té vlejné pér té
gjithé. Por, duhet té shtrojmé pyetjen se kujt i lejohet t'i keté kéto
hamendésime. Kujt ia beson shogéria kéto besime? Dhe ndaj kujt
ushtron shoqgéria té kundértén?

Krahasoje pérvojén e Rachel-it né duart e té institucioneve
mjekésore, me até té Kam Brock. Né shtator té vitit 2014, Brock,
njé grua zezake 32 vjeg, e lindur né Jamaica dhe banore e New
York-ut, po ngiste nj¢ BMW kur e ndaloi policia. E akuzuan se po
voziste nén efektin e marihuanés, dhe megijithése sjellja e saj dhe
kontrolli gé ata i ushtruan makinés nuk e provoi kété, ata megjithaté
ia konfiskuan makinén. Sipas padisé qé Brock ngriti kundér qytetit
té New York-ut dhe Spitalit t& Harlem-it, kur Brock u paraqit t&
nesérmen pér té marré makinén e saj, até e arrestuan sepse, sipas
saj, sjellja e saj ishte “emocionale”, dhe kundér vullnetit té€ saj,

e detyruan té shtrohej né pavionin e psikiatrisé prané Spitalit té
Harlem-it. (Si njeri g€ mé kané hospitalizuar kundér vullnetit tim pér
sjellje “tepér” emocionale, e njoh aq miré kété ngjarje sa mé shkon
si thiké né tru). Mjekét menduan se ajo vuante nga “deliri” dhe
kishte ¢rregullim bipolar, sepse ajo kishte théné se Obama e ndiqte
né Twitter, gjé qé ishte e vérteté, por fakt té cilin stafi mjekésor

as nuk tentoi ta vértetonte. Mé pas ajo u mbaijt pér teté dité, duke

u injektuar dhunshém me qgetésues, e detyruar té pérpinte ilace
psikiatrie, t€ merrte pjesé né terapi grupi, dhe té zhvishej. Kartelat
mjekésore té€ spitalit, t€ siguruara nga avokatét e saj, zbuluan se:
né “planin afatgjaté té trajtimit” t€ Brock-ut né spital, shkruhej:
“Objektivi: Pacientja duhet té artikulojé réndésiné e arsimimit pér
té gjetur puné dhe té deklarojé se Obama nuk e ndjek né Twitter”.
Shkruhej edhe se ajo kishte “paaftési pér té dalluar realitetin”. Pas

daljes nga spitali, asaj iu Iéshua njé faturé prej $13,637.10.

Pyetjes se pse mjekét e spitalit e konsideruan Brock-un
“delirante” vetém se deklaroi g¢ Obama e ndigte né Twitter mund
t'i pérgjigjemi lehtésisht: sepse, kjo shogéri konsideron se njé grua
e re e zezé nuk ka asnjé shans té jeté kaq e réndésishme, dhe
insistimi i saj do té thoté se ajo éshté “e sémuré”.

E shtriré, e sémuré, e paafté té protestoj, t&¢ mbaj lart njé
parullg, té béj thirrje gé dégjohen, ose té jem e dukshme né kuptimin
mé tradicional té genies politike, mé lindi pyetja thelbésore e Teorisé
sé Gruas sé Sémuré: si mund té thyesh xhamin e njé banke, nése
nuk mund té ¢cohesh nga shtrati?

3.
Para se té flas pér “gruan e sémuré” né té gjitha format e saj, mé duhet
té flas fillimisht si individ, dhe té flas nga vendndodhja ime specifike.
Uné jam kundér idesé se kompleksi industrial mjekim-sigurim
ka mirékuptim pér genien time né térési, edhe pse sillet sikur mé
kupton. Mé kané dhéné shumé epitete pérgjaté viteve, e megjithése
disa prej tyre mé kané ndihmuar té artikulohem mé lehté — fundja,
pavarésisht se sa tentojmé té ndryshojmé botén, ne duhet té gjejmé
ményra pér t'u pérballur me realitetin rreth nesh — sé pari dua té
sugjeroj disa ményra té tjera pér té kuptuar “sémundjen” time.
Ndoshta e gjitha shpjegohet me faktin se Héna ime éshté
né shenjén e Gaforres né shtépiné e 8-té, Shtépiné e Vdekjes, ose
gé Marsi, Saturni dhe Plutoni im — té cilét astrologjia i quan tre
“keqdashésit” ose forcat e liga — jané né shtépiné e 12-té, Shtépiné
e Sémundjes, Sekreteve, Pikéllimit, dhe Vetézhbérjes. Ose, se néna
e babait tim ishte arratisur nga Korea e Veriut si fémijé, dhe e kishte
mbajtur kété gjé sekret deri para pak vitesh, kur aksidentalisht i
shpétoi, por né sekond, aty pér aty, e mohoi. Ose, se néna ime
vuan nga njé sémundje mendore e padiagnostifikuar, té cilén familja
gjithmoné e ka mohuar, sémundje kjo qé éshté pérkeqésuar nga

40 vite varésie ndaj ilageve, nga trauma seksuale, dhe nga hepatiti
prej njé gjilpére té infektuar, qé edhe sot e késaj dite nuk éshté
trajtuar si duhet, ndérkohé qé ajo vazhdimisht hyn e del nga burgu,
jeton né shtépi té zaptuara, ose éshté e pastrehé. Ose, se mua si
fémijé mé kané abuzuar fizikisht dhe emocionalisht, se jam rritur né
njé ambient varférie, varésie dhe dhune, dhe se prindérit e mi mé
kané mohuar pér 13 vite. Ndoshta edhe pér faktin se jam e varfér:
sipas IRS, né vitin 2014, té ardhurat e mia té normalizuara bruto
ishin $5,730 (sepse nuk jam mjaft e shéndetshme pér té punuar
me orar té ploté), qé do té thoté se sigurimet e mia shéndetésore
mbulohen nga shteti i Kalifornisé, se “mjeku im i familjes” éshté

njé grup asistentésh mjekésoré dhe infermierésh né njé kliniké

né katin e dyté té njé gendre tregtare, dhe se uné ushqehem falé
kuponave. Ndoshta se uné jam queer dhe me gjini jo-binare, dhe
kam dalé haptas para prindérve t& mi kur isha 14 vjeg; dhe se kam
ikur né shtépia né moshén 16 vjeg, me syrin e nxiré nga shuplaka
e fundit gé tolerova nga dora e nénés time. Ndoshta e gjitha mund
té pérmblidhet me fjalén “traumé&”. Ndoshta jam thjesht njeri i dobét
dhe i pafat.

E réndésishme éshté se uné pérdor terminologjiné
mjekésore peréndimore qé ma kané dhéné, pavarésisht se a mé
pélgen a jo, sepse ofron njé fjalor té& pérbashkét: “Kjo éshté gjuha
e shtypésit”, shkruante Adrienne Rich né vitin 1971, “e megjithaté
mé duhet gé té€ mund té flas me ty”. Por, mé lejoni té ofroj njé gjuhé
tjetér. Né gjuhén autoktone amerikane Cree, emri dhe folja pronore
jané té struktuara ndryshe nga anglishtja né njé fjali. Né gjuhén
Cree, nuk thua “uné jam sémuré”. Né kété gjuhé pérdoret “mé ka
réné sémundja”.’ Mé pélgen kjo shprehje dhe dua té jetoj me té.

1. Né tekstin origjinal Hedva citon né gjuhén Cree thénien “sémundja ka ardhur tek
uné”, e pérshtatur kétu me thénien e pérdorur né gjuhén shqipe “sémundja mé ka
réné”. (shén. i pérkth.)

Atéheré, ja ¢faré mé ka réné mua:

Endometrioza, njé sémundje gé shkakton rritien e mureve
té mitrés aty ku nuk duhet, kryesisht né zonén pelvike, por edhe
gjithandej, kémbég, abdomen, deri edhe né koké. Shkakton dhimbje
kronike; kaos gastrointestinal; gjakderdhje epike, monstruoze; né
disa raste, kancer; pra, uné kam pésuar abort, nuk mund té€ kem
fémijé, dhe né té ardhmen do t'i nénshtrohem disa operacioneve.
Kur po i shpjegoja shoges time kété sémundje gé ajo nuk e njihte,
ajo mé tha plot habi: “Pra, i gjithé trupi jot €shté njé mitér!” Le té
themi qé po. (Imagjinoni ¢faré do té thonin pér kété mjekét antiké
greké, baballarét e “mitrés endése”.) Pra, ¢do muaj, kéto qgeliza
djallézore té mitrés gé kané zéné rrénjé né trupin tim “i binden
natyrés sé vet, dhe derdhin gjak”, si¢ thoté endro-luftétarja Hilary
Mantel. Kjo ¢on deri te krijimi i cisteve, té cilat si pérfundim plasin,
duke I&né pas copéza indesh té vdekura, si mbetje bombash té vogla.

Crregullimi bipolar, stresi kompleks posttraumatik,
¢rregullimi i ankthit, dhe ¢rregullimi i depersonalizimit/deperceptimit,
jané disa nga sémundjet e tjera gé mé kané réné. Kjo mund té
nénkuptojé qé uné jetoj mes késaj bote dhe njé tjetre, njéra e
krijuar nga veté truri im, té cilés nuk i mjafton té€ géndroj brenda
konceptit diskret té “vetes”. Si pasojé e kétyre “grregullimeve”,
uné pérfshihem nga emocione shpérthyese, stuhi mendimesh
dhe peisazhe vegimesh, nga ndjenja se mendja ime éshté tretur
mes yjesh, deri tek ndjesia se jam shndérruar né njé hig, si dhe
pérjetime té thella ekstaze, ngazéllimi, pikéllimi, dhe halucinacione
té frikshme.

Si pasojé e kétyre, jam hospitalizuar shumé heré, me dhe
pa vullnetin tim, dhe njé nga ilacet g€ mé dhané njéheré, gati sa nuk
mé shkaktoi vdekje: njé nga efektet e rralla anésore té ilagit ishte
rénja e l€kurés. Kjo mé kushtoi 800 dollaré né muaj, pavarésisht
se uné pérfundova te Ky ilag, vetém pse doktori im ma dha ta
provoj falas. Nése dua té jem e afté t& mbaj njé puné, sepse bota

e ka vendosur gé se uné duhet t& kem njé puné&, mé duhet té marr
mjekim anti-psikotik qé shkakton ¢do dité, pérveg efekteve té tjera
térheqgése, edhe humbje afatshkurtér té kujtesés dhe jargavitje. Kéta
mysafiré mé kané sjellé edhe miqté e tyre: kriza nervore, shkatérrim
mendor, ose quaje si té duash, tre heré né jetén time. Jam e sigurt
gé do té mé vizitojné sérish. Mé kané motivuar mé shumé se
dhjeté heré té tentoj vetévrasje (n€ momentet e mia té disasocimit
mendor). Herén e paré isha vetém 9 vjeg.

Dhe e fundit, sémundja ime (apo sémundjet?) autoimune,
gé vazhdon péshtjellon té gjithé doktorét gé kam takuar, dhe
g€ mé ka réné mua, dhe gé sot e késaj dite refuzon té keté njé
emér. Né té njejtén dité qé ky shkrim u botua pér heré té paré
né revistén Mask Magazine, njé neurolog mé dha, “sa pér fillim”,
diagnozén “100% fibromialgji”. Njé vit e mé shumé para késaj,
mjeku im i “kujdesit parésor”, mé kishte késhilluar té vizitohesha
nga njé neurolog, reumatolog dhe njé imunolog, gé té€ mund té
filloja testimet pér sklerozé té€ shuméfishté dhe sémundje té tjera
autoimune, nisur nga disa prej simptomave té mia. Sigurimi im
shéndetésor ende nuk e ka aprovuar kété késhillim dhe as nuk ka
gjetur mjeké specialisté, né rrezen prej 240 kilometrave, gé mbulohen
nga plani im i sigurimit; neurologu gé mé dha diagnozén e fibros
pranoi té mé bénte kontroll mjekésor jashté-planit-tim, me para-
né-doré, si favor migésor. Nuk kam hapésiré kétu — a do té kem
ndonjéheré? — té pérshkruaj se si éshté té jetosh me sémundje
autoimune. Mund té them se sjell lodhje té paimagjinueshme,
dhimbje kudo dhe gjaté gjithé kohés, ndjeshméri ndaj s€mundjeve,
né njé trup gé performon funksionet e veta “normale” né ményré
tmerrésisht anormale.

4.
Mes gjithé kétyre mysafiréve, fillova té shkruaj “Teoriné e gruas
sé sémuré€” si njé hap mbijetese né njé realitet g¢ mé duket i



Teoria e gruas sé sémuré 107

padurueshém, dhe si njé déshmi mbi veten time, gé nuk arrij as ta
kuptoj se si mund té jeté “e imja”.

Nxitja fillestare pér projektin e njé Teoria e Gruas sé
Sémuré, dhe titulli g¢ mori mé pas, mé erdhi nga disa burime.

E para ishte pér t&€ menduar se si sémundja, paaftésia dhe
ndjeshméria feminizojné — pra, e béjné “té dobét” dhe “mé

té brishté” — ¢do njeri gé ka nevojé pér kujdes. Tjetra erdhi si
pérgjigjje ndaj “Sad Girl Theory” (Teoria e vajzés sé trishtuar)
nga Audrey Wollen, ku ajo propozon se ripérkurfizimi i patologjive
historikisht té feminizuara, mund té jeté njé formé e protestés
politike pér vajzat: aty ku “Sad Girl Theory” e merr t&€ mirégené
bardhésiné, bukuring, heteronormativitetin, dhe pasuriné e klasés
sé mesme, aty fillova té pyes se ¢faré ndodh me vajzén e varfér,
queer, dhe/ose jo té bardhé, kur, dhe nése, ajo rritet. Mé nxiti
gjithashtu leximi i veprés fantastike Heroines (Heroinat) nga Kate
Zambreno, gé mé ngacmoi déshirén pér té tallé pak bythén me
konceptin e “heroizmit”, dhe déshirén pér té propozuar njé figuré
me tipare tradicionalisht anti-heroike — pra, sémundje, pértaci
dhe mosveprim — si njé simbol i denjé i njé Teorie madhore. Por,
njé nga ndikimet mé kumbuese ishte libri feminist Complaints and
Disorders (Ankesa dhe ¢rregullime), i vitit 1973, g€ bén dallimin
mes “gruas sé sémuré” nga shtresat e larta dhe té bardha, dhe
“grave qé té sémurin” nga klasat punétore dhe jo té bardha. Dhe
nése teoria e gruas sé sémuré ka njé ndrikull kujdestare, ajo éshté
Audre Lorde.

Teoria e gruas sé sémuré éshté pér ata qé pérballen me
ndjeshmériné dhe brishtésiné e padurueshme té tyre, ¢do dité, dhe
duhet té luftojné gé kjo pérvojé e tyre jo vetém té nderohet, por
fillimisht té& béhet e dukshme. Pér ata qé, né fjalét e Audre Lorde,
supozohet se nuk do t&€ mbijetojné: sepse kjo boté éshté ndértuar né
kundérshtim me mbijetesén e tyre. Eshté pér té gjithé shéndetligét
si puna ime. Ju e dini kush jeni, edhe pse nuk ua kané théné

diagnozén akoma: njé prej géllimeve té Teorisé sé Gruas sé Sémuré
éshté t'i rezistojé idesé se njé insititucion duhet té té legjitimojé,

né ményré gé té té riparojé. Ju, zemrat e mia, nuk keni nevojé pér
riparim — éshté bota ajo gé ka nevojé té riparohet.

Kjo éshté thirrja ime pér té marré armét dhe éshté njé
déshmi pér té na njohur. Shpresoj qé kéto mendime té mia té
ndihmojné né artikulim dhe té rezonojné, dhe té jené mjet pér
mbijetesé dhe géndresé.

Dhe pér té gjithé ju qé nuk vuani nga njé sémundje kronike
apo nuk jeni me aftési ndryshe, Teoria e Gruas sé€ Sémuré kérkon
nga ju té keni mé shumé empati pér ne. Té pérballeni me ne, té na
dégjoni, té na shihni.

5.
Teoria e Gruas sé Sémuré kémbéngul se shumica e formave
politike té protestés jané té pérbrendésuara, té jetuara, té
mishéruara, té pérvuajtura dhe, pa asnjé dyshim, té padukshme.
Teoria e Gruas sé Sémuré e pérkufizon ekzistencén brenda njé
trupi si dicka qé éshté kryesisht dhe gjithnjé e brishté, né vazhdén
e teorisé sé kohéve té fundit nga Judith Butler mbi pasiguriné
ekonomike dhe rezistencén. Pér shkak se premisa qé shtron Butler
insiston se trupi nuk preket vetém pérkohésisht nga brishtésia,
por brishtésia e pérkufizon até, pra njé trupi i duhet infrastrukturé
mbéshtetése né ményré qgé té durojé, atéheré botén duhet ta
ndryshojmé duke u nisur nga ky fakt. Teoria e Gruas s€ Sémuré
konsideron se trupi dhe mendja jané té ndjeshme dhe reagojné ndaj
regjimeve shtypése — sidomos ndaj regjimit toné aktual neoliberal,
racist, imperialo-kapitalist dhe hetero-cis-patriarkal. Pra, se trupat
dhe mendjet tona e bartin kété traumé historike, se éshté veté bota
ajo gé po na bén dhe po na mban té sémuré.

Pérdorimi i nocionit “grua” si njé pozité-subjekti i késaj
teorie, éshté njé zgjedhje strategjike, njé pérqafim gjithépérfshirés

dhe njé pérkushtim ndaj partikulares, dhe jo universales. Edhe pse
identiteti “grua” ka fshiré dhe pérjashtuar shumé té tjeré (sidomos
gra me ngjyré, dhe njeréz trans/jo-binar/me gjini fluide), uné zgjedh
ta pérdor, sepse kjo fjalé, megjithaté, vazhdon té pérfaqésojé té
neglizhuarit, t& pabarabartit, té shtypurit, té pa-, té jo-, t& nén-.
Duhet té provojmé t&€ mendojmé né ményré kritike t& vazhdueshme
mbi aspektet problematike té kétij termi, dhe shpresoj se teoria e
gruas sé sémuré mund té ndihmojé né kété drejtim. Por, mbi té
gjitha, u frymézova té pérdor fjalén “grua” sepse kété vit kuptova
se té jesh grua vazhdon té jeté digcka radikale, edhe pse jemi né
shekullin 21. E pérdor pér té nderuar njé shogen time té dashur, e
cila para njé viti deklaroi gjininé e saj fluide. Pér té, ajo ¢faré kishte
mé shumé réndési ishte mundésia ta quante veten e saj “grua”,
dhe té pérdorte péremrat “ajo/e saj”. Ajo nuk donte operacion
apo hormone; ajo nuk donte té ndryshonte trupin dhe karin e saj
té madh — ajo donte vetém fjalén. Fjala né vetvete mund té jeté
fugizuese dhe mbi kété frymé lindi edhe emri i teorisé sé gruas sé
sémuré.

Gruaja e sémuré éshté njé identitet dhe njé trup gé mund
t'i pérkasé kujtdo qé i éshté mohuar ekzistenca e privilegjuar —
ose premtimi mizor i mundésisé sé késaj ekzistence — e burrit té
bardhé, heteroseksual, t&€ shéndetshém, neurotipik, nga klasa e
mesme dhe e larté, cis- dhe fizikisht té afté té ndértojé shtépiné
e tij né njé vend té pasur, gjithmoné me sigurim shéndetésor, dhe
réndésia e té cilit njihet dhe pranohet hapur dhe kudo né shogéri;
réndésia dhe kujdesi ndaj té cilit dominon mbi kété shogéri, né
kurriz té té gjithé té tjeréve.

Gruaja e sémuré éshté kushdo gé nuk e ka té garantuar
kété pérkujdesje.

Gruas sé sémuré i éshté théné se kujdesi ndaj saj, por edhe
mbijetesa e saj né kété shoqéri, nuk kané réndési.

Gruaja e sémuré jané té gjithé trupat “disfunksionalé”,

“té rrezikshém” dhe “né rrezik”, “té pasjellshém”, “té ¢mendur”,

» o« LTS ” o«

“té pashérueshém?”, “té traumatizuar”, “té ¢rregullt”, “té sémuré”,
“kroniké”, “té pasigurueshém?”, “té rrénuar”, “t€ padéshirueshém”,
dhe pérgjithésisht “disfunksionalé”, gé iu pérkasin grave, njerézve
me ngjyré, té varfér, t& sémuré neuro-atipiké, me aftési ndryshe,
queer, trans, dhe me gjini fluide, gé historikisht jané patologjizuar,
hospitalizuar, institucionalizuar, brutalizuar, dhe jané béré trupa “té
pamenaxhueshém”, dhe pér rrjedhojé, kulturalisht té€ jashtéligjshém
dhe politikisht t& padukshém.

Gruaja e sémuré éshté njé grua e zezé trans qé kalon kriza
paniku sa heré pérdor njé banjo publike, nga frika prej dhunés gé e
pret.

Gruaja e sémuré éshté fémija i prindérve indigjené,
historité e té ciléve jané zhdukur, gé vuan nga traumat e brezave té
kolonializmit dhe dhunés.

Gruaja e sémuré éshté njé person i pastrehé, sidomos kur
vuan nga njé sémundje dhe gé nuk ka asnjé mundési pér trajtim,
dhe gé ka gasje né kujdesin shéndetésor mendor vetém kur e
mbajné 72 oré né spitalin e qarkut.

Gruaja e sémuré éshté njé grua e zezé me probleme
mendore, familja e sé cilés telefonoi policiné pér ndihmé kur ajo
po kalonte njé episod krize, té cilén e vrasin mé voné nén kujdesin
policor, dhe historiné e saj e mohojné té gjithé ata qé operojné
nén petkun e supremacisé sé bardhé. Emri i saj éshté Tanesha
Anderson.

Gruaja e sémuré éshté njé burré gej 50 vjecar gé e kané
pérdhunuar né adoleshencé, por i cili ka heshtur i turpéruar duke
besuar se burrat nuk mund té pérdhunohen.

Gruaja e sémuré éshté njé person me aftési ndryshe qé
nuk mund té€ marr pjesé né njé ligjératé mbi afté€sité ndryshe, sepse
ligjérata mbahet né njé sallé ku ajo nuk ka akses.

Gruaja e sémuré éshté njé grua e bardhé me sémundje

kronike té rrénjosura né trauma seksuale e cila duhet t& marré
gétésues qé té mund té cohet nga krevati.

Gruaja e sémuré éshté njé burré heteroseksual me depresion
i cili éshté mjekuar (menaxhuar) qé né adoleshencé té hershme dhe i
duhet té luftojé pér té plotésuar 60 orét e punés né javé.

Gruaja e sémuré éshté dikush qé éshté diagnostifikuar me
sémundje kronike, familja dhe shoqéria e sé cilés vazhdimisht i
thoné té ushtrojé sa mé shumé aktivitete fizike.

Gruaja e sémuré éshté njé grua queer me ngjyré, aktivizmi,
intelekti, zemérimi, dhe depresioni i sé cilés, perceptohen nga pjesa
e bardhé e shoqgérisé si tipare problematike té personalitetit té saj.

Gruaja e sémuré éshté njé burré i zi i vraré gjaté shogérimit
né stacionin policor, dhe pér té cilin zyrtarisht u tha se ai kishte
démtuar shtyllén e tij kurrizore. Emri i tij Eshté Freddie Gray.

Gruaja e sémuré éshté njé veteran lufte gé vuan nga
¢rregullimet e stresit post-traumatik, dhe gé pret me muaj pér t'u
vizituar nga njé mjek i administratés sé veteranéve.

Gruaja e sémuré éshté njé néné e vetme, qé ka emigruar
ilegalisht né “tokén e té liréve”, dhe punon te “vendi i té liréve”, dhe
mban tre puné pér té ushqyer familjen e saj, dhe frymémarrja e saj
véshtirésohet gjithmoné e mé shumé.

Gruaja e sémuré éshté refugjati.

Gruaja e sémuré éshté fémija i abuzuar.

Gruaja e sémuré éshté personi me autizém, té cilén bota
pérpiget ta “shérojé”.

Gruaja e sémuré jané té uriturit.

Gruaja e sémuré jané ata qé po vdesin.

Dhe, kryesorja: Gruaja e sémuré éshté ajo pér té cilén
kapitalizmi ka nevojé pér té pérjetésuar veten.

Pse?

Sepse, gé kapitalizmi t&é mbijetojé, nuk mund ta marré
pérsipér pérgjegjésiné e pérkujdesit ndaj nesh: logjika shfrytézuese

e kapitalizmit kérkon gé disa prej nesh té vdesin.

“Sémundja” si¢ ne flasim pér té sot éshté njé konstrukt
kapitalist, si¢ éshté edhe kundérta binare e perceptuar e saj “té
jesh miré”. Njeriu “miré” éshté njeriu gé éshté mjaftueshém miré té
shkojé né puné. Njeriu “i sémuré” éshté ai qé nuk mundet. Eshté
tejet e mbrapshté té konsiderosh gjendjen e té genurit “miré” si
njé e mirégené, si njé premisé bazike e ekzistencés soné, sepse
bén qé sémundja té perceptohet si e pérkohshme. Kur sémundja
perceptohet si goroditje e normés, né té njéjtén formé perceptohet
edhe pérkujdesi dhe mbéshtetja ndaj té€ sémuréve.

Pérkujdesi, brenda késaj kornize, nevojitet vetém
ndonjéheré. Kur sémundja éshté e pérkohshme, pérkujdesi nuk
éshté normal.

Njé ushtrim pér ju: dilni para pasqyrés, shikojeni veten né
sy, dhe thoni me zé€ té€ larté: “Té kujdesem pér ty nuk éshté normale.
Jam né gjendje ta bé&j vetém pérkohésisht”.

T’ia thuash vetes kété éshté vetém njé jehoné e asaj qé
bota e pérsérit gjaté gjithé kohés.

6.

Dikur mendoja se ¢cdo akt kundér kapitalizmit kishte té bénte me

dashuriné, dhe né vecanti me poezité e dashurisé: té€ shkruash njé

poezi dhe t’ia kushtosh dikujt gé e déshiron, duhet té ishte forma

mé radikale e rezistencés. Sot e di se nuk paskam pasur té drejté.
Forma mé anti-kapitaliste e protestés éshté pérkujdesi

ndaj njéri-tjetrit dhe pérkujdesi ndaj vetes. Le ta marrim shembull

praktikén historikisht femérore, dhe rrjedhimisht té padukshme, té

ushqyerjes, rritjes, pérkujdesit. Le ta marrim seriozisht brishtésing,

dobésiné dhe pasiguriné gé ndjejmé, dhe ta mbéshtesim, nderojmé

dhe fugizojmé até. Le t& mbrojmé njéri-tjetrin, té krijojmé dhe

té jetojmé komunitetin. Njé afrimitet radikal, njé shoqgérizim i

ndérvarur, njé politiké e pérkujdesit.

Sepse, kur té gjithé té jemi t& sémuré dhe pengje shtrati,
dhe té flasim pér historité tona té terapisé dhe getésuesve, dhe té
formojmé grupet tona mbéshtetése, dhe té& béhemi déshmitaré
té traumave té njéri-tjetrit, dhe t’i japim pérparési pérkujdesit dhe
dashurisé pér trupat tané té€ sémuré, té shtrenjté, t&€ ndjeshém, té
mahnitshém dhe né dhimbje, dhe kur askush té& mos jeté mé né
gjendje té shkojé né puné, ndoshta vetém atéheré, mé né fund, do
té dégjojmé klithmat e fundit té lavdishém, por kaq té vonuar dhe té
duhur, té kapitalizmit.

Versioni i paré i kétij shkrimi éshté botuar né revistén Mask Magazine,
maskmagazine.com, né janar 2016. Redaktuar nga Hanna Hurr dhe Isabelle
Nastasia. Teksti éshté pérshtatur nga ligjérata “Trupi im €shté njé burg dhimbjeje
dhe dua ta I€ si njé mistik, por edhe e dua & dua té keté vleré politike”, t& mbajtur
né Human Resources, mbéshtetur nga Qendra e Grave pér Puné Krijuese, né Los
Angeles, mé 7 tetor 2015.

Pérktheu: Aurora Birbilaj



